چاراوْیماق آتالار سؤزۆ
قیزیل داغ تزه‌کندی‌

بابائی

· هانکی گئجه‌نی گؤرۆبسه‌ن سحه‌ر اوْلمیا {اوْلمایا}
· ایران وئر ایران سێزا، هئچ دوْران قالماز سۇزا {سیزه}
· یوْلسێزێ تاپشێر یوْلا، یوْل وۇراغان اوْلار
· منه نه اوْلمۇشدو قوْنشۇیا پای آپارام، هم یالێیام {یالایام} هم جالێیام {جالایام}
· اوْ زمانی‌کی منیم وارێمدێ، کوْخا منیم یارێمدێ
· سهسه‌ن {سکسان} دوْخسان، سوْندا یوْخسان
· من یاش اوْللام قۇروننام وای سنون {سنین} حالۇوا
· قێراغێنا باخ بئزین آل، ننه‌سینه باخ قیزین آل
· چۇلا بۆرون آمما ائلینه‌ن سۆرون
· حئیف دگیر {دگیل} مرد ایگیت قوْجالا، نامرد ایگیت گلیب اوْننان {اوْندان} باج آلا
· پیر علی شیر علی اوْن شئی اوْننان {اوْندان} ایره‌لی {؟}
· آدۇن ندی؟ نظرعلی، خئیرون {خئیرین} کی یوْخدێ {یوْخدۇ} نه ضره‌لی
· هاردا بیرلیک دی، اوْردا دیرلیک دی {بیرلیک هاردا، دیرلیک اوْردا}
· تاپداکێ دئیۇر {دئییر} توْپدادێ، توْپداکێ دئیۇر {دئییر} تاپدادێ، دا دئمیر کی چایدا شاببا شابدادێ
· آشێق هارا گئدسه دمینه‌ن {دم ایله‌ن} یئتیم هارا گئدسه غمینه‌ن {غم ایله‌ن}
· گؤرکه‌ن {گؤرۆکه‌ن} داغ اۇزاغ {اۇزاق} اوْلماز
· تانرێ روزی رساندی، روزی کسه‌ن دیی‌ {دگیل}
· قوْلێن سێنێغی بوْینۇندێ
· هر یاندا آش اوْلسا، اوْردا باشدێ
· چروه‌دار{؟} ائوی اوْلماز، ائو یییه‌سین ائولیکده‌ن سالار
· دادا – دادا چؤل (گؤل) اوْلار، داما داما سئل اوْلار
· قمه قنین {قینین} کسمه‌ز
· قزین {قیزین} قارنێن دوْلدۇر قوْرا {اوْد قوْرۇ} قۇیلا، اوْغلانێن قارنێن دوْلدۇر قارا قۇیلا
· سو دورودوق جان دوراسان؟؟
· سن تارێنن {تارێ ایله‌ن} اوْل، تارێ سننه‌ن اوْلار
· اکینده گۆزدیک، آدامدا دۆزدیک یاخچی اوْلار
· آدام قاباق یۇردا گئچمه‌سه، دالێ یۇردون قدرینی بیلمه‌ز
· قیش گؤرمییه‌ن بۆلبۆل یارێن قدرینی بیلمه‌ز
· یایێن قاخێنتیسی قیشین آش دادێنتیسی‌دی
· بیر گۆلنه‌ن {گۆل ایله‌ن} یاز اوْلماز
· آرادا یئییب اۇجدا {اۆجده} گزیز
· الجه‌ن اوْلاندا یاماماسوْن {یاماماسان} دامجان اوْلار
· ادام آجێیاندا اؤزۆن ساخلێیا، بیرده گئجییه‌نده اؤزۆن ساخلێیا {ساخلایا}
· سۇبایلێق سۇلتانلێقدێ
· آشێن سوْیۇخلۇقێ {سوْیۇخلوغو} دنین یوْخلۇقونناندێ {یوْخلۇغونداندێ}
· یاتان اؤلمه‌ز، یئته‌ن اؤله‌ر
اجلی یئته‌ن اؤله‌ر
· سۇیۇن آخاننان، آدامێن یئره باخاننان {سۇیۇن لام آخانێندان، آدامێن یئره باخانێندان}
· باغدا اریک وارێدێ سلام علیک وارێدێ، باغدان اریک قۇتولدو سلام علیک قۇتولدو
· اره گئده‌ن دیوریک {دگیلیک} گؤز آچانێخ {آچانێق}
· هاممێنی بزه‌ر، اؤزۆ لۆت گزه‌ر
· سؤز سؤزی گتوره‌ر {گتیره‌ر} ارشین بئزی
· اریشته‌دن پیلوْ اوْلماز دۆگۆنی دئ دۆگۆنی، گئچه‌ن گۆننه‌ن گۆن اوْلماز، بۆینی دئ بۆیني {بۇ گۆنی دئ بۇ گۆنی}
بونون دۆزگۆن دئییمی بئله اوْلار: اریشته‌دن پیلوْ اوْلماز دۆینی دئ دۆینی، گئچه‌ن گۆننه‌ن گۆن اوْلماز، بۆینی دئ بۆیني -  بئله کی تئز دئییم ده "گۆن" پایێندا "ۆ" دئییلمیر و "گ" ده "ی" ــه چئوریلیر. و بۇ گۆن دئییمینده ده بۇ ـــــــ بۆ اوْلۇر
· سارێ درمانچێدان {دییرمانچێدان} بئله اوْغۇل، منده‌ن ایت کۆچیگی {کۆچۆیۆ}
· اؤز باشێمی بزه‌یه‌نمیره‌م؛ قالمێشدێ توْیدا گلین باشێ بزه‌یه‌م
· اێلان گؤره‌نده قۇیروق گؤرسه‌دیر، قۇش گؤره‌نده للـه‌ک گؤرسه‌دیر
· بیزیم گلین بیزده‌ن قاچار، اۆزون تۇتار اته‌گین آچار
· پیشیگین آغزێ اته چاتماز، دئیه‌ر {دییه‌ر} مێنداردێ {مۇنداردێ}
· گلین اوْینێیانماز {اوْینایانماز} دئیه‌ر {دییه‌ر} اوْتاق ایریدی
· چوْبانێن گؤگلی {گؤیلی} اوْلسا، قره سۇدان بال تۇتار
آچێقلاما: بۇ یئتگین دگیل و ائله بللی کی ایکی آتالار سؤزۆن بیر ائدیبلر. نئجه کی چوْبانێن داوارێنان ایشی اوْلار . سۇ و  بال بۇردا چوْبانا یاراشمێر، بیزیم آلێ به‌یلی کندینده بئله دییه‌رلر: چوْبانێن گؤیلی اوْلسا ائرکه‌جده‌ن سۆت ساغار
قره سۇدان یاغ تۇتماق خسیس آداملارا دییه‌رلر
· ال الی یۇسا، الده قایێدیب اۆزو یۇوار {یۇیار}
· کئچه‌ل باخار گۆزگییه، آدێن قوْیار اؤزگییه
· دۆزه زێوال یوْخدێ {یوْخدۇر}
· ساغالار ال یاراسێ، ساغالماز دیل یاراسێ
· کوْر تۇتدوغون بۇراخماز
· عوضی وار گێلایلێگی {گیلئیلیگی} یوْخدێ‌ {یوْخدۇر}
· قانمازا قان دئمه‌ک اوْلماز
· نئجه‌سن قانمێیام {قانمایام} قالاسان یانا-یانا
· قارێن دوْیران {دوْیێران} آشی گؤز تانێر
· هر نه آتسوْن آشۇوا، چێخار قاشقۇوا {هر نه آتسان آشێنا، چێخار قاشێغێنا}
· آراندا اتنه‌ دن باغداد دا خرما دان اوْلما
· اۆزون یۇماقێن باشارمۇر، پیامبرلیک ایدعاسی ایلئیۇر {اۆزون یۇماغێن باشارمێر، پیامبرلێق ایدّعاسی ائله‌ییر}
· عرضۇن {عرضین} وار شهبازا قاندێر
· قاز یئریشین یئرییه‌ن دیۆرسن {دگیل‌سن} اؤز یئریشیوی ده ایتیره‌رسن
· قوْنشێیا اۇمود اوْلان شامسێز قالار
· اؤری ائله قێشقیردی کی دؤری دئدی شلوْوو {بۇنو یازی دا نجور یازماغێنی باشارمێرام} دا گؤتور چێخ گئد
آچێقلاما: شله، بیر زادی یۆکله‌ییب بئله آلماغێ، بێش باغ اوْتۇ شله‌له ییب: بئله کی اوْلاری بیر ایپینه‌ن باغلایێب بئلینه آلێب، شله ائله‌مک: بیر یۆک بیر تهه‌ر یێغیب و بئله آپارماق، شله‌لی آدام: هئیکه‌للی و کؤنده‌ورلی آدام، نئجه کی کیم بئلینه شله آلسا یئکه و هئیکه‌للی گؤرۆنر، شله‌لی-پله‌لی: شینتی-پینتی، نئجه کی اوْت شله‌سی شوْل اوْلاندا چیر-چؤپۆ تؤکۆلر و چوْخ قارێشیق و نظم‌سیز اوْلار
· تۆلکی تۆلکی {تۆلکۆ، تێلکي} یه بۇیۇرار، تۆلکی ده قۇیروغنا {قۇیروغونا}
· سن آقا، من آقا، اینه‌کلری کیم ساغا؟
· بۇلاغ {بۇلاق} گره‌ک اؤزی {اؤزۆ} بۇلاغ اوْلا، سۇ تؤکمه‌گینه‌ن بۇلاغ اوْلماز
· آبلاخ {ابله دیرمی؟} دییه‌ر آیێم آزالدێ، گۆنیم کئچدی، دا دئمه‌ز کی عؤمرۆم آزالدێ، گۆنیم کئچدی.
آچێقلاما: بۇردا ایلکی "گۆنیم کئچدی" چوْبانێن چوْبانلێق گۆنلری و اوْلارێن قۇتولماغێ منظوردێر
· قاتێر نه بیلیر خاطێر
· اێلانێن زهله‌سی یارپێزدان گئده‌ر، اوْدا گله‌ر یۇواسێنین آغزێندا بیته‌ر
· زیر زیر ماللالێق دیور {دگیل} کی علم پالان دۆزدوخدی {دۆزدوقدی، فارسجا دوزیدن، پالان دوز}
· حاجا گئده‌ن گلدی، ساجا گئده‌ن گلمه‌دی
· دؤله‌تی‌نین {دؤوله‌تلی‌نین} اۇشاقێ{غێ} درماننان {درماندان} گله‌نه دؤزه‌ر، کاسێبین اۇشاقی نتدیردن چئخانا دؤزمه‌ز
آچێقلاما: دؤیله‌تلی، دؤوله‌تلی، دؤوله‌تیلی بۇلار "وارلی" آنلامێندا "کاسێب" آنلامێنین قارشێندا ایشله‌نر. بۇ وارلیلیق داوار ، حشه‌م و یئرده ، مۆلک ده اولسا اونا "هامپا"، "حشه‌مدار"، قایێسی آغ تۆکلی" دییه‌رلر. {آغ تۆک: قوْیۇن-قۇزو} و کاسێبینا دا "قره" دییه‌لر، قره‌نین اوْ کندیده مۆلکی یوْخدور و اونا گؤره ده داواری آز اوْلار. کندلرده‌ن ایلک کؤچه‌نلرین چوْخو دا ائله بۇ قره‌لر ایدیر.
· سئرچه‌نی بویار، بۆلبۆل آدێنا ساتار
· چۇلون سۇدان چاغاردار {چێخاردار}
آچێقلاما: دئمه‌لی کی چاراوْیماغێن چوْخوندا "چێخارتماق" ائیله‌می "چاغارتماق" دئییلیر. و بعض کندلرده ایکی‌سینده دئییرلر. اؤرنه‌ک آلێ به‌یلی کندینده‌ن: "آغاجی یئرده‌ن چاغارتدێ" "آتێ تؤیله‌ده‌ن چێخارتدێ‌"
· یاخچێ‌لێقێ {لێغیێ} کؤله {گؤله} آت، بالێقدا بیلمه‌سه خالێق بیله‌ر
· سنه‌هچی {سنه‌کچی} سێنیق سنه‌هده سۇ ایچه‌ر
· ساخسێیا وئره-وئره، میسین {مس} باهاسێ چێخار
آچێقلاما: باهاسێن آل، یاخچێ‌سین آل – اۆجوزون آل اوْن گۆنه، باهاسێن آل بیر ایله
· دۇررێن قدرینی صرراف بیله‌ر
· قۇرێ {قۇرو} بوْیۇن سێنماز، یاش بوْیۇندا اله دۆشمه‌ز
· قالسا انباریده {آنباردا} آخی کیم دادێن آنلار یئمیشین
· گله‌جه‌گین، گئده‌جه‌گی ده اوْلار
· بۇ ارخه سۇ گلیب، اۇمود وار بیرده گله
· دئدیله‌ر عزرائیل اۇشاق پایلئیور {پایلایێر}ع دئدی: نه منه بیرین وئرسین، نده مننه‌ن {منده‌ن} بیرین آلسێن
آنام دییه‌ر: بۇندان قاباق وضع بئله دگیل‌دیر اۇشاقلارین چوْخو اؤله‌ردی و گؤرۆردون بیر آرواد هر ایل بیر اۇشاق دوْغور آمما هئچ بیر اۇشاغی دا یوْخدۇر، یازی هر ائوده بیردن ایکی‌دن اۇشاق اوْلاردێ آمما گۆزه دؤنه‌نده چوْخۇ اؤلۆب بیر کندیده بیر ایکی اۇشاق قالاردی. اؤز کندیمیزده بیر کیشی‌نین نئچه اۇشاغێ اوْلدۇ هامێسێ اؤلدۆ، آیری آرواد آلێب ائله گینه اوْجۇر اوْلدۇ و یازێق ائله سوْنسۇز اؤلدۆ.
ائله بۇ اۆسته‌کی سؤز اوْ چاغلارێ بیلدیریر.
· ایشلییه‌ن دیشله‌ر
· تانرێ وۇران داشێن سسی اوْلماز
· آز آشێم آرێماز باشێم
· یئکه باشێن بؤیۆک ده بلاسێ اوْلار
آچێقلاما: بؤیۆک باش، یئکه باش: بؤیۆک آدام، یۇخارێ باش آدام، آغ ساققال، سرکرده
"بؤیۆک باشلار" چوْخ ایشله‌نر و اوْدا ایش صاحابی‌لارێ و میلله‌ته تصمیم تۇتانلارا دییه‌رلر
· خانێم قیز خالاسێنا چکه‌ر
· قوْچ ایگیت دایێ‌سێنا چکه‌ر
· قاچاغا یئر قناعت اوْلار
آچێقلاما: قاچاغا یئر تاپێلماز، بیر آیرێ دئییم ده وار: باشێنا یئر-گؤی قناعت {قهه‌ت: اوْلۇکی قحط، اوْلا قحطی سؤزجۆگۆنده‌ن} اوْلۇب، بۇردا قناعت سؤزجۆگۆن "دارغێن" دا تۇتا بیللیک
· کوْرنان چؤره‌ک یئ {یییه‌نده}، تارێ‌نێ باشۇوێن {باشێنێن} اۆستینده گؤر
· کوْر تارێ دان نه ایسله‌یه‌ر {ایسته‌یه‌ر} بیر جۆت گؤز
· اسکندرین ذوْالقدرین بۇینوزێ وار بۇینوزێ {بۇینوزو}
· سۇ سنه‌گی سۇدا سێنار
· دیندیرمه دمیرچینی غم یئیوبدی {یئییبدی} ایچینی
· تۆلکی وار باش کسیر، یازێق قۇردێن آدێ بد قاوارادێ
آچێقلاما: "قاوارا" سؤزجۆگۆن منجه قارالتێ و وارلێق دئمه‌ک اوْلار. فارسجا "هستی" و عربجه "وجود"، بد قاوارا آدام: پیس آدام، یاوا آدام – اوْلۇکی ائله قواره دی
· شفتالێیا {شافتالێ‌: هلو} نه قدده‌ره {قدداره: قدّاره} لازێم دی
· قۇردێن اؤری {اوْلۇکی اوْغرۇ آنلامێندا اوْلار} خوْش اوْلار، قۇردی {قۇردۇ} گؤرمه‌سوْن {گؤرمه‌سن} اوْنناندا {اوْنداندا} خوْش اوْلار
· بالێق گؤگلی ایستییه‌نین گره‌ک جانی سوْیۇق سۇ چکه
· ایری یوْل باشا چاتماز
· دۆز ایری‌نی کسه‌ر
· ایپ نه قده‌ر اۇزون اوْلسادا قایێدار دۆوی‌نیننه‌ن {دۆگۆنون‌دن} کئچه‌ر
· چؤره‌گی وئر چؤره‌ک‌چییه بیرینده آرتێق وئر
· گلمیشدیک وۇراخ {وۇراق} قوْی قاچاق
· درین قۇیو قازان اؤزۆ دۆشه‌ر
· ایت هۆره‌ر کروان کئچه‌ر
· آت تؤیله میخین چاغارتسا‌ {چێخارتسا} ایکی سین اؤزینه وۇرار بیرین یئره
· ایته داش آتسوْن {آتسان} قایێدار آدامێ قاپار
· سوْرۇشمێیان {سوْرۇشمایان} سؤزي {سؤزۆ} دئمه
· وئر اسیرگه‌مه، آل اۇتانما
· آز وئر چوْخ یالوار، چوْخ وئر آز یالوار
· ایکی توْیێ بیر ائیله، دۆگیني {دۆگۆنۆ – دۆیۆنۆ} باتمان یارێم
· تارێ آدامێ سۇ تکی {سۆت‌ده کی} عئیبیننه‌ن {عایبێندان} ساخلاسێن
· کاباب ایگی {اییی} سینه گلمیشدی، گؤردی ائششه‌ک داغلئیۇللار.{داغلایێرلار}
· قوْناق قوْناغی چکمه‌ز ائو یییه‌سی هئچ بیرین
· بازارا پۇلسێز، گوْرا ایمانسێز اوْلمێیاسان {اوْلمایاسان}
· صاف باش گوْرا آپاران دیور {دگیل}
· اؤزیوی {اؤزینی} یوْرۇلاندا، یوْلداشوی {یوْلداشێنی} اؤلمۆش گؤر
· عامماما گؤر قه‌ییش {قایێش} نه چکور {چکیر}
· النه‌ن {ال‌ایله‌ن} یئریمه‌یه‌ن ایاقێنین قدرینی بیلمه‌ز
· هر اۆزین اۇنا بله‌یه‌نه درمانچی {دیێرمانچی} دئمه‌زلر
· دلی‌یه بال گیجه حالوا نئینه‌ر {نئیله‌ر}
· گیج سارێ‌نی، دلی قێرمیزی‌نی سؤوه‌ر {سئوه‌ر}
· هر سؤزه باش اگه‌نین {ایه‌نین} باشێندا بؤرکی قالماز
· حئیف {حایێف} اوْ یامانا کی یئرینه یاخچێ گله‌ر
· دۆز یوْلدا یئرییه‌نمیر سوْخۇمدا {شوْخۇمدا} شێللاق آتۇر {آتێر}
· بوْستانچێ قۇلاغێ آغێر ائشیده‌ر
· سن سای قوْی کانارا گؤر فله‌ک نه سایۇر {سایێر}
· دده‌مین اؤلمه‌گیننه‌ن {اؤلمه‌گینده‌ن} قوْرخمێرام، عزرائیلین قاپێنی تانێماغێننان {تانێماغێندان} قوْرخۇرام
· تارێ بعضی‌سینه وئرور {وئریر} هارون قارون، بعضی‌سینه هئچ وئرمیر یارێم قارێن
· ائششه‌ک ایشله‌ر، آت یییه‌ر
· هر کسی دۆز بیلسوْن {بیلسه‌ن} اوْراقجان ایری‌سی وار
· وار گؤز آچار
· آغ گۆن آدامێ آغاردار، قارا گۆن آدامێ قارالدار
· وار ائویی {ائوی} کرم ائویی، یوْخ ائویی درد ورم ائویی
· بلد آشێ بوْشلئیوب {بوْشلایێب} نابلد خشیلین {خاشێلێن} دالێنا دۆشمه
· دوه‌سین ساتان ائششه‌ک آلانماز
· بیر سروان قوْزاماقنان نئچه قره‌چمه‌ننی {قارا چمه‌نلی} باسماقنان دوه دۇرماز
· شعورلی اوْغۇل نئینور {نئیلیر} دده‌نین مالێن، بی شعور اوْغۇل نئینور {نئیلیر} دده‌نین مالێن
· نه ایشیم ایشدی، نه الیم بوْشدێ {بوْشدو}
· نه نؤکره‌م نده بئکارام
· رشپه‌رگیلینه‌ن، علمدار لغنکی تۇتماز
· آیدا سلام ایلده سلام آلتۇوا {آلتێنا} خالێ سالام گبه سالام، گۆنده سلام گۆنده سلام آلتۇوا چالێ سالام تێکان سالام
· نه بالۇوی {بالێنی} یئیوره‌م {یئییره‌م} نه بلوْوی {بلاوێ} چکیره‌م
· اێلان توْپراقێ {توْپراغێ} یئمه‌ز دییه‌ر قۇرتولار
· چوْخلارێ چکه‌ر عاشێقلێقین قهرین اما خبری یوْخدێ درد سرینده‌ن
· آغاج بار گتوردیکجه‌ن باشێن سالار اته‌گه
· وارێم شیریندی اؤزیم آجێ
· خئیر سؤیله‌مه‌یه‌نه دئدیله‌ر خئیر سؤیله، دئدی گئده‌سن گلمییه‌سن
· بابلێ بابێن تاپپاسا {تاپماسا} گۆني {گۆنۆ} آخ واینان {وای ایله‌ن} کئچه‌ر
· چوْخ دئیه‌نین {دییه‌نین} دالێنا دۆشمه، چوْخ بیله‌نین دالێنا دۆش
· گۆنۆز گزه‌ر اوْبانێ گئجه آغرۇر {آغرێر} دابانێ
· خالام بیلدی، عالم بیلدی
· سامان سنون {سنین} دیور {دگیل}، ساماننێق {سامان‌لێق} کی سنوندی {سنین‌دی}
· چوْخ یئمه‌هلیک {یئمه‌کلیک} آدامێ آز یئمه‌کده‌ن ده قوْیار
· چؤره‌ک یاپێلدێ، خاتۇن {خاتێن} تاپێلدێ
· خانێملار ناز ائیلئیور {ائیلیر} نازێک بده‌ندی، کنیزلر ناز ائیلئیور بس نده‌ندی
· چێراغ اؤز دؤره‌سینه اێشیق سالماز
· یییه‌رم دیشی‌مین اتین، چکمه‌رم قصّابێن میننه‌تین
· آج قال، توْخ ساللان
· آج توْیۇق یۇخودا دارێ گؤره‌ر
· تیکه قارێن دوْیۇرماز محبت آرتۇرار {آرتێرار}
· اؤلیم {اؤلۆم} بیر دوه دیر کی هاممۇنێن {هاممێنین} قاپۇسۇندا {قاپێسێندا} یاتار
· گلینی امه‌کده، کۆچیگی {کۆچۆگۆ} دمه‌کده؟
· یاخچێ فامێلێ گؤرنده ساللان بللان {باللان}، پیس فامێلێ گؤره‌نده یئره قۇیلان
· گؤیده‌ن پالان یاغاندا قۇشێ {قۇشۇ} منیم خیرتده‌گیمه کئچیب‌دی
آچێقلاما: قۇش، پالانێن بیر تیکه اۆستونه تیکیله‌ن اؤرکه‌ن پاراسێ دیر کی آت ائششه‌گین قۇیروغو آلتێنا سالارلار کی یئنیشده پالان زۆیوب بوْینۇنا گلمه‌سین
· دوْلێ شخدر، آوالێنی گیرلین کیمین؟
· ایت موْتالێ بوْشلئیوب {بوْشلئییب، بوْشلایێب} موْتال ایتی بوْشلامۇر {بوْشلامێر}
· اؤزگییه نؤکه‌ر اوْلاسان، اؤزووا {اؤزینه} ارباب اوْلمێیاسان {اوْلمایاسان}
· میلچه‌ک قانا قوْنار
· مرد اوْدێ {اوْدۇ} بۇ دونیادا غم یییه، نه بیلینیر کیم قازانا کیم یییه
· داش اوْلاسان، ننه دده اوْلمێیاسان {اوْلمایاسان}
· سؤزه قۇلاق آس یاخچێ‌نی گؤتۆر، پیسی اؤتۆر
· ایت ایتلیگین ترگیدسه‌ ده سۆمسۆممه‌گین {سۆمسۆنمه‌یین} ترگیدمه‌ز
· آتێ آتێنان باغلاسوْن‌ {باغلاسان} خۇیۇندا گؤتۆرمه‌سه خیصصییه‌تین گؤتۆره‌ر
· کاسێبا قوْرخۇ یوْخدێ {یوْخدۇ}
· قۇرد اوْلماسوْن {اوْلماسان} قۇردلار سنی یییه‌ر
· کندی ساتۇب کدخدالێق ائیلیور {ائلئییر}
· کدخدانی گؤر، کندی چاپ
· شئیخ منیمدی، کرامه‌تین بیلیره‌م
· قۇردین {قۇردۇن} یۇواسێننان {یۇواسێندان} سۆمیک اسگیک اوْلماز
· حیرص گله‌نده گؤز قارالار، حیرص گئده‌نده اۆز قارالار
· یاغماسادا گۆرۆلدئیور {گۆرۆلده‌ییر}
· کۆزده بیته‌ن دۆزده بیتمه‌ز
· قۇرد کیمین دۇمانلێق آختارۇر {آختارێر}
· چای گؤرمه‌میش چێرمانما
· قوْیۇنا قیرخلیق قوْیاندا، کئچی اؤزین {اؤزۆن} یێغیشدیرار
· آرێق آت اؤز سۇواتێن تانێر
· کئچی‌نین قوْتۇرێ {قوْتۇرۇ} بۇلاغێن گؤزیننه‌ن {گؤزۆنده‌ن} سۇ ایچه‌ر
· آت مینه‌نیندی ، پالتار گییه‌نیندی
· آتدان دۆشیر، یهه‌رده‌ن دۆشمیر
www.dasbulaq.blogfa.com


